
Borgarráð

Tíu ára afmæli tónlistarhússins Hörpu 

Lagt er til að borgarráð samþykki að í tilefni 10 ára afmælis tónlistarhússins Hörpu að 
Reykjavíkurborg, sem annar eigandinn, færi Hörpu að gjöf ásamt ríkinu sem meðeiganda, 
annars vegar nýjan flygil og hins vegar listaverkið Vindhörpu eftir Elínu Hansdóttur, í 
afmælisgjöf með þeim fyrirvara að ríkið samþykki að greiða helming á móti. Því yrði um 
sameiginlega afmælisgjöf ríkis og borgar að ræða. Áætlaður kostnaður við nýjan flygil er 25 
m.kr. og við listaverkið Vindhörpu rúmar 30 m.kr. + vsk. og er hlutur Reykjavíkurborgar 
helmingur af því. Hlutur Reykjavíkurborgar er því um 30 m.kr. og er gert ráð fyrir 
kostnaðinum í fjárfestingaáætlun ársins.

Greinagerð
Tónlistarhúsið Harpa fagnar 10 ára afmæli 13. maí n.k. Fyrir liggur að flygillinn í Hörpu er 
kominn á aldur og ber ekki lengur einleikstónleika í fremstu röð. Því er mikilvægt að fjárfesta 
í nýjum flygli svo Harpa geti staðið undir því að vera tónlistarhús í fremstu röð á heimsvísu.

Varðandi listaverkið Vindhörpu eftir Elínu Hansdóttur þá var í júní árið 2008 fjórum 
listamönnum boðið að taka þátt í hönnunarsamræðum um torgið fyrir framan Hörpu. 
Markmiðið var að velja listaverk sem gera myndu umhverfi tónlistarhússins að áhugaverðum 
og spennandi viðkomustað. Ekki var haldið áfram með verkefnið eftir hrunið 2008 en það 
endurvakið þegar hugmyndir komu upp um að lífga upp á umhverfi Hörpu í tilefni 10 ára 
afmælisins. Þrátt fyrir það að frumhugmyndirnar séu nú orðnar 12 ára gamlar eru þær enn í 
fullu gildi enda lagt upp með að listaverkin stæðust tímans tönn. Í ljósi þess að svæðið hefur 
þróast og forsendur breyst nokkuð hvað varðar hönnun torgsins og nærliggjandi bygginga er 
niðurstaðan sú að verkin Vindharpa eftir Elínu Hansdóttur og Gutl eftir Finn Arnar Arnarson 
séu framkvæmanleg og eftirsóknarverð til fegurðar- og mannlífsauka við Hörpu. Þessi 
niðurstaða er fengin í samráði við núverandi hönnuði svæðisins og dómnefnd sem kom að 
þessu verkefni árið 2008. Tillaga þessi er sett fram með fyrirvara um að samningar náist við 
höfunda og að viðunandi staðsetning finnist á svæðinu. Í fyrsta áfanga verði Vindharpan reist 
og afhjúpun verksins verði 2021 á 10 ára afmæli Hörpu sem hluti af afmælisgjöf 
Reykjavíkurborgar og ríkisins.  

Dagur B. Eggertsson

Hjálagt:
Tillaga frá safnstjóra Listasafns Reykjavíkur, dags. 26. apríl 2021

Tillaga: Lagt er til að Reykjavíkurborg reisi eftirtalin tvö listaverk við tónlistarhúsið Hörpu: Vindharpa 

eftir Elínu Hansdóttur og Gutl eftir Finn Arnar Arnarson.  

Tillaga þessi er sett fram með fyrirvara um að samningar náist við höfunda og að viðunandi 

staðsetning finnist á svæðinu. Í fyrsta áfanga verði Vindharpan reist og afhjúpun verksins verði 2021 á 

10 ára afmæli Hörpu.  

Áætlaður kostnaður: Vindharpa eftir Elínu Hansdóttur 30 millj.kr. + vsk, Gutl eftir Finn Arnar Arnarson 

11 millj.kr. + vsk. 

 

Greinargerð: Listaverkin eru ólík en hafa bæði vísan til staðarins sem þeim er ætlað að rísa á og 

vinna vel með umhverfinu sem er að mótast á svæðinu. Vindharpan er fagurlega formað hljóðfæri 

með strengjum sem virkja vindinn sem hljóðgjafa. Form Vindhörpunnar er forvitnilegt og margslungið 

en hefur yfir sér léttleika sem fellur vel að umhverfi Hörpu. Gutl vísar til staðsetningar Hörpu við hafið 

og er ætlað að draga gutlið í hafinu inn á torgið. Það er einfalt í formi, mannhæðarhár koparlúður 

sem rís yfir torgið en hluti verksins er við sjárvarmál og dregur inn sjávarhljóðið. Verkin eru hvort um 

sig hugmyndalega sterk og saman verða þau að spennandi fegurðarauka í umhverfi tónlistarhússins 

Hörpu. 

Forsaga: Í júní árið 2008 var fjórum listamönnum boðið að taka þátt í hönnunarsamræðum um torgið 

fyrir framan nýja tónlistarhúsið sem nú hefur hlotið nafnið Harpa. Markmiðið var að velja listaverk 

sem gera myndu umhverfi tónlistarhússins að áhugaverðum og spennandi viðkomustað. Ekki var 

haldið áfram með verkið eftir hrunið 2008 en það endurvakið þegar hugmyndir komu upp um að lífga 

upp á umhverfi Hörpu í tilefni 10 ára afmælisins. 

Þrátt fyrir það að frumhugmyndirnar séu nú orðnar 12 ára gamlar eru þær enn í fullu gildi enda lagt 

upp með að listaverkin stæðust tímans tönn. Í ljósi þess að svæðið hefur þróast og forsendur breyst 

nokkuð hvað varðar hönnun torgsins og nærliggjandi bygginga er niðurstaðan sú að verkin Vindharpa 

eftir Elínu Hansdóttur og Gutl eftir Finn Arnar Arnarson séu framkvæmanleg og eftirsóknarverð til 

fegurðar- og mannlífsauka við Hörpu. Þessi niðurstaða er fengin með fundum með hagsmunaaðilum 

og samtali við núverandi hönnuði svæðisins og dómnefndarmenn sem kom að þessu verkefni árið 

2008. 

 

Ólöf Kristín Sigurðardóttir, safnstóri Listasafns Reykjavíkur 

